
1. As tussen locht en duuster 

de tied zukzölf opjag, 
biw stil bij God en luuster, 
oes hart rak niet van slag. 
God leeft en holdt de wacht, 
wij hebt jao niks te duchten, 
en kunt zo veilig rusten. 
God waakt de hiele nacht! 

 

2.  Die lange nacht, die winter 
kow deur met veul geduld; 
wij leeft aal zunder hinder, 
de dagen bint vervuld, 
God hef het woord volbracht, 
dat dudelk op stiet schreven 
niet met de wind vortdreven. 
Gods locht komp nao de nacht! 

 
3.  O hemellichaom, Jezus, 

dat ieder mèens verlicht, 
wij staot in Dij te lezen, 
Do bis oes vergezicht. 
De  neie dag komp an, 
dien komst is niet te keren, 
wil oes de ienvold lèren, 
lèer oes dien toekomst an! 

